
Содиқбек Афшор 

 

 Аннотация. Ушбу мақолада бадиий таълимда бўлажак ўқитувчини тайёрлашда 

касбий этика ва профессионал масъулият ҳиссини тарбиялаш муаммолари ҳақида сўз боради. 

Калит сўзлар: устоз, шогирд, касб-ҳунар, касбий этика, профессионал 

фаолият, масъулият ҳисси, бадиий таълим, бўлажак ўқитувчи. 

 Аннотация. В данной статье речь пойдет о проблемах воспитания 

профессиональной этики и чувства профессиональной ответственности при подготовке 

будущего педагога в художественном образовании. 

 Ключевые слова: учитель, ученик, профессия, профессиональная этика, 

профессиональная деятельность, чувство ответственности, художественное образование, 

будущий педагог. 

Annotation. In this article we will talk about the problems of educating professional 

ethics and a sense of Professional Responsibility in the preparation of a future teacher in artistic 

education. 

Keywords: teacher, Apprentice, profession, professional ethics, professional activity, 

sense of responsibility, artistic education, future teacher. 

 

Мамлакатимизда рўй бераётган маънавий ўзгаришларбарча соҳалардаги каби 

профессионал таълим йўналишида таҳсил олаётган бўлажак тасвирий ва амалий санъат 

педагогларининг зиммасига ҳам ўта масъулиятли вазифаларни юклайди. Дарҳақиқат, 

халқимиз ўз мустақиллигини қўлга киритган кундан халқаро миқёсда ўзлигини тўла намойиш 

этмоқда.  

Айни янгиланиш, ривожланиш даври ёш авлодни билимдон, яратувчан, юксак 

маданиятли ва мустақил мамлакат тақдири учун масъул шахслар қилиб тарбиялашни тақозо 

этмоқда. Улуғвор бунёдкорлик ишида нафақат фан ўқитувчилари, балки мутахассислик 

фанларини ўқитиш орқали касб ҳунар эгаларини тайёрлайдиган касбий таълимда малакали, 

ғайратли ўқитувчи ёшлар пешқадамлик қилмоқликлари лозим. 

Касбий таълим ўқитувчиси бошқа фанлар ўқитувчилари каби биринчи галда энг юксак 

фазилатли, ахлоқий пок, иймон ва эътиқодли, ҳалол ва софдил, болаларга нисбатан меҳрибон, 

ўзбек халқининг урф одатлари, анъаналарини яхши биладиган шахс бўлиши керак. 

Ўқитувчининг касбий хусусиятлари борасида тўхталганда шуни таъкидлаш лозимки, у энг 

аввало ўз касбини дилдан севадиган, ўз ишига ижодий ёндашадиган, касбий этика ва 

маданиятга эга, профессионаллик масъулият ҳисси унда тарбияланган бўлмоғи талаб этилади. 

Бу замонавий педагог шахсида янги билимлар ва илғор тажрибаларга чанқоқлик, креатив 

тафаккур ва юқори компетенцияларнинг мавжудлиги, муҳими унда ташкилотчилик, 

кузатувчанлик, қатъийлик хусусиятлари якқол сезилиб турмоғи давр талаби. Ўқитувчи бадиий 

таълимдан махсус билим ва малакалар билан қуролланмасдан туриб аудитория бошқариши 

мумкин эмас.  

Бугунги талаба яъни бўлажак педагог, ўзбек халқининг ҳамда ўтмиши бир бўлган 

Марказий Осиё халқларининг амалий ва тасвирий санъат борасидаги ноёб намуналарини 

ўзлаштирган бўлиши ва тўлалигича ёшларга улашмоғи айни давр талабидир. Дархақиқат, 

бўлажак тасвирий ва амалий санъат ўқитувчиси зиммасига қуйидагилар .  

Ўзбекистонда ижод педагогикаси нафақат бадиий таълим тараққиёти билан, балки 

унинг цивилизацияда юқори чўққиларини забт эта оладиган ватанимиз тарихи, тенги йўқ 

санъати, такрорланмас маданияти, юксак маънавияти ҳамда ижтимоий маиший ҳаётий 

воқеаларини куйлайдиган тасвирий санъат асарларини яратувчи рассом ижодкорларни 

профессионал кадр қилиб тайёрлайдиган ўқитувчи маҳоратига ҳам чамбарчас боғлиқ. Шунинг  

учун ҳам бўлажак рассом - педагогларни тайёрлашда аввало бугунги кунда замонавий 

мутахассис педагогни тайёрлашга қўйиладиган талаблар асосида уларда касбий этика ва 

профессионал масъулият ҳиссини тарбиялаш муаммоларини тадқиқ этиш мақсадга 

мувофиқдир. Зеро касбий этика - жамият томонидан қабул қилинган ахлоқ қоидаларини 

кишиларнинг ихтисосликларига нисбатан тадбиқ қиладиган, касбий бурч, шаън, ор-номус, 

қадр-қиммат каби хатти-ҳаракатларнинг мажмуи, умумий ахлоқнинг кишилар касб-коридаги 

ўзига хос кўринишидир. Бадиий таълимда бўлажак рассом педагоглар тайёрлашдаги 

профессионал таълим мазмуни ва устоз рассомларнинг бу борадаги фаолияти касбий этика, 

профессионаллик масъулияти ҳисси, ижодий ютуқлари, шунингдек, педагогик маҳорати 

ҳақида деярли ҳеч қандай илмий ёзма манбалар мавжуд эмас. Бу эса илмий педагогик 

жиҳатдан ўрганиш орқали улардаги устоз-шогирдлик сирларини, бир сўз билан айтганда, 

ижод педагогикасини англаб олиб, бу тажрибани бадиий таълимда тайёрлаб келаётган ҳар бир 

бўлажак рассом-педагог кадрларни ҳар жиҳатдан ўқув ва ижодий жараёнларда 

шакллантиришда қўллаш, қолаверса, уларда касбий этика ва профессионал масъулият ҳиссини 

тарбиялашни бугунги куннинг ўзи тақозо этмоқда. Шундай экан, бу борада улар эгаллаётган  

билим, кўникма ва малакаларда нималарга эътибор қаратиш зарурлиги ҳақида тўхталиб ўтсак: 

- таълим бериши лозим бўлган ўқувчи ёшларга санъат сирларини, унинг мероси 

намуналарини ҳар томонлама ўргатиш; 

- ўқувчи ёшларни бадиий таълим йўналиши бўйича ижодкорликка етаклаш, лаёқат 

сезилганда эса астойдил ўргатиш учун махсус ихтисослаштирилган мактаблар ёки 

тўгаракларга жалб этиш; 

- ўқувчи ёшларга тасвирий санъат сирларини ўргатиш борасида ўз устида доимо 

изланиш, ўқувчилар ўқув фаолиятини янада ривожлантириш, тўғри ва асосли шакллантириш 

учун педагогик қоидалар асосида тажрибалар олиб бориш; 

- турли давр, турли халқларга мансуб тасвирий ва амалий санъат асарларини бадиий 

таҳлил  ва мушоҳада қила олмоғи ва уни тушуниш сирларини ёшларга улашиш услубларига 

эга бўлиш; 

- бадиий таълим инсонни шакллантиришдаги муҳим ва ишончли воситаларидандир. 

Бундай имкониятни ҳар бир машғулотда қўллаш учун янгича услуб ва мумкин бўлган 

усулларни ишга солиш. 

Хулоса қилиб айтганда бугунги кун бадиий таълим йўналишида профессионал таълим 

олаётган ҳар бир бўлажак касбий таълим ўқитувчисининг келажакдаги педагогик фаолиятида 

профессионаллик масъулиятини ҳис қилиши эзгуликка бошловчи йўлдир.  

